
				এই পাতাটির মুদ্রণ সংশোধন করা প্রয়োজন। 
রমার বিয়ে Հեr Տ .
এমন সময়ে কক্ষের বদ্ধ-দ্বারের উপর টোকা মারার শব্দ হইল ও সঙ্গে সঙ্গে কেহ কহিল, “আমি কি আসতে পারি?”
যুগপৎ পুলিস-সাহেব ও ম্যাজিষ্ট্রেট চেয়ার ত্যাগ করিয়া উত্তেজিত হইয়া উঠিয়া দাড়াইলেন। পুলিস-সাহেব উল্লসিত কণ্ঠে চিৎকার করিয়া কহিলেন, “কি—মিঃ স্যানিয়েল ? আসুন, আসুন! কি, ব্যাপার কি বলুন তো? ছিলেন কোথায়? কি হয়ে.....”
পুলিস-সাহেবের মুখের কথা মুখেই রহিল। তিনি দেখিলেন, ক্লান্ত, শ্রান্ত, বিপর্যস্ত দেহে মিঃ স্যানিয়েল ভিতরে প্রবেশ করিয়া একখানি চেয়ারের উপর অবসন্ন দেহে বসিয়া পড়িলেন। র্তাহাকে দেখিয়া মনে হইতেছিল, যেন তিনি কয়েক দিন ও রাত্রি অনাহারে আছেন।
উভয় অফিসারই স্তম্ভিত দৃষ্টিতে মিঃ স্যানিয়েলের দিকে চাহিয়া অপেক্ষা করিতে লাগিলেন। মিঃ স্যানিয়েলকে এরূপ অবসন্ন দেখাইতেছিল, যেন তিনি কথা বলিতে আদৌ সক্ষম হইবেন কিনা সন্দেহের বিষয়।
অবশেষে মিঃ স্যানিয়েল কথা কহিলেন; তিনি প্রথমেই জিজ্ঞাসা করিলেন, “আমার নামে কোন তার এসেছে?” -
পুলিস-সাহেব সচকিত হইয়া কহিলেন, “হা, এসেছে। কিন্তু আমি খুলিনি। কারণ আপনার ও মিস সোমের অন্তর্ধান আমাকে এরূপ বিচলিত করেছিল যে—” বলিতে
হাতে দিলেন। মিঃ স্যানিয়েল কম্পিত হস্তে তারের কাগজটি বাহির করিয়া পাঠ করিলেন। সঙ্গে সঙ্গে তাহার শিথিল হস্ত হইতে কাগজখানি মেঝের উপর পড়িয়া গেল। তিনি দুই করতলে মুখ চাপিয়া অস্ফুট কণ্ঠে আৰ্তধ্বনির সহিত কহিলেন, “পুত্র, পুত্র আমার!”
(১৩)
মিঃ স্যানিয়েলের একমাত্র পুত্র কেশবকে দসারা দার্জিলিংয়ের সুরক্ষিত আশ্রয়-স্থল হইতে অপহরণ করিতে সক্ষম হইয়াছে, ইহা অপেক্ষা বিস্ময়ের বিষয় পুলিস-সুপার ও ম্যাজিস্ট্রেটের নিকট অজ্ঞাত। তাহারা প্রথমে মিঃ স্যানিয়েলকে কিছু বলকারক পথ্য, আহার ও কিছু সময় বিশ্রাম করাইয়া, পুলিস-সাহেব বাঙলোর ড্রইংরুমে বসিয়া তাহার দুর্ভোগের ইতিহাস শ্রবণ করিতেছিলেন। ഭ്
মিঃ সানিয়েল বলতেছিলেন,"মোহন তারই একজন বিশ্বস্তসহকর্মকে মিঃ সোমের সেক্রেটারী রূপে রেখেছিল, তা আপনাদের বলেছি। এখন শুনুন, তথাকথিত মিঃ ঘোষালের হত্যাকারী কে ? আচ্ছা, তার আগে একটু অন্য ঘটনা বলি।”
মিঃ স্যানিয়েল ক্ষণকাল কি চিন্তা করিয়া বলিতে লাগিলেন, “ছদ্মবেশী সেক্রেটারী যে দিন দ্বিতীয় সাঙ্কেতিক দলিলের বিষয় অবগত হ’ল, সেই দিনই মোহনকে তা’ জানায়। ফলে, রাত্রে মোহন ছদ্মবেশে ওই দলিল চুরি করতে আসে। মিঃ সোমের সুদৃঢ় লৌহসিন্দুকে দলিল রক্ষিত ছিল এবং চাবি ছিল তার কাছে। সুতরাং সিন্দুক খোলবার জন্য মোহনকে অন্য উপায়ের চেষ্টা করতে হয়। মোহন যখন সিন্দুক মুক্ত করবার জন্য নানারূপ প্রক্রিয়ার আশ্রয় নিয়ে কাজে ব্যস্ত ছিল, সেই সময়ে শব্দ শুনে মিঃ সোমের নিদ্রাভঙ্গ হয়।

